He ngohe aromatawai ā-roto Pāngarau 2.15A v1 mō te Paerewa Paetae 91764
TĀ TE KAIAKO WHĀRANGI
Ngohe Aromatawai: Ngā pou e ono
Paerewa Paetae Pāngarau 91764: Te whakahaere rangahau pāngarau
Aronga: Pāngarau 2.15A v1
Whiwhinga: 3

Te Horopaki
Hei te ngohe nei ka rangahau, ka whakamātautau koe i tētahi o ngā wāhanga taketake e ono o te pāngarau i takitakina e te mātanga pāngarau, e Alan Bishop, hei whakaputa i te pūrongo whakamōhio. Hei kīnaki i te pūrongo, ka whakarite koe i tētahi mahi pāngarau e tika ana mō tētahi o ngā ranga pāngarau o tōu kura.
Hei whakarite i a koe, ka wānanga koutou ko ngā hoa ranga me tō koutou kaiako i tō koutou māramatanga ki te pāngarau, ā, ka torotoro hoki i ngā mahi pāngarau a ngā tūpuna.
Ka aromatawaingia te pūrongo whakamōhio me te ngohe pāngarau ki te mārama ki te kaupapa, ki te tika o ngā kōrero, ki te parahau i ngā whiringa, ki te rata o ngā ākonga.

Hei Mahi	
1. Ka āta tirotiro koutou ko te ranga, ko te kaiako ki ngā wāhanga taketake e ono o te pāngarau i takitakina e Arana Pīhopa (tirohia https://www.csus.edu/indiv/o/oreyd/ACP.htm_files/abishop.htm). 
2. Ka wānanga koutou i tō koutou mārama ki tāna i whakatau ai.
3. Ka kōwhiri koe i tētahi o ngā wāhanga taketake hei āta rangahau atu.
4. Ka rapu koe i ngā mahi pāngarau a ngā tūpuna i roto i taua wāhanga taketake. Ka rapu hoki koe i ngā kupu ake, i ngā kōrero ake o aua mahi.
5. Ka whakaputa koe i te pūrongo e mārama ai ngā hoa kura me ngā mātua o te kura ki te wāhanga taketake i kōwhiri ai koe.
6. Ka āta whakarite koe i ngā mahi e pakari ai ngā pūkenga pāngarau me te mātauranga Māori o ngā ākonga o ranga kē ki ngā mahi pāngarau o te ao o ngā tupuna.
7. Ka tāpiri i ngā whakaaro me ngā putanga o ngā ākonga i te ngohe pāngarau.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.



He ngohe aromatawai ā-roto Pāngarau 2.15A v1 mō te Paerewa Paetae 91764
TĀ TE ĀKONGA WHĀRANGI


Taunakitanga: Pāngarau 91764 Ngā pou e ono
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka tautohu i nga whāinga o te rangahau.
· Ka whakamahere i te rangahau.
· Ka kohikohi raraunga e whai take ana.
· Ka whakaatu i ngā kitenga ki ngā whakaaturanga tika.
· Ka tātari i ngā whakakitenga.
· Ka tūhono i te kaupapa o te rangahau ki ngā huatau pāngarau, ngā whakaaro pāngarau rānei e hāngai ana.
· Ka arotake i te tukanga rangahau, arā ngā mea e pai ake, ngā mea ngoikore o te tukanga rangahau i whakamahia.

Hei tauira:
Te rangahau 
Kua tautohu, kua mahere, kua rangahau i te wāhanga taketake o te pāngarau hei whai atu.
Te whakarite pūrongo
Kua whiriwhiri i ngā āhuatanga o te wāhanga taketake hei whakarite i te pūrongo whakamōhio.
Te whakarite ngohe 
Kua tūhono i ngā kitenga o te rangahau ki tētahi ngohe pāngarau hou mā ngā ākonga.
Te whakaatu kitenga 
Kua whakaatu i ngā kitenga o te pūrongo rangahau me te ngohe pāngarau.
	He hōhonu ake te rangahau. Nō reira, ka kitea ēnei:
· ka whakamahi tika i ngā momo whakaaturanga e hāngai ana ki te horopaki o te rangahau
· ka whakaputa i te whakataunga whakamutunga e hāngai ana ki ngā whāinga o te rangahau
· ka hōhonu te arotake i te tukanga rangahau me ngā whakakitenga o te rangahau.

Hei tauira:
Te rangahau
Kua āta mahere, kua hāngai te rangahau i te wāhanga taketake o te pāngarau hei whai atu. 
Te whakarite pūrongo
Kua āta tātari i ngā kitenga o ngā whiringa rangahau hei pūrongo whakamōhio. 
Te whakarite ngohe 
Kua tautoko i te tūhono o ngā kitenga o te rangahau ki tētahi ngohe pāngarau hou mā ngā ākonga.
Te whakaatu kitenga 
Kua mārama te whakaatu i ngā kitenga o te pūrongo rangahau me te ngohe pāngarau.
	He tino whānui te rangahau. Nō reira, ka kitea ēnei:
· ka tūhono, ka arohaehae i ngā kōrero ka takea mai i ngā mātāpuna whānui
· ka tino whakamārama i ngā whakakitenga me te honohono huatau pāngarau e whai pānga ana ki te rangahau
· ka tino arotake i te tukanga rangahau me ōna wāhanga katoa, me te arohaehae anō i te tika me te pono o ngā whakakitenga
· ka matapaki me pēhea te whakapai ake i te tukanga rangahau.

Hei tauira:
Te rangahau 
Kua āta mahere, kua hāngai pū te rangahau i te wāhanga taketake o te pāngarau hei whai atu.
Te whakarite pūrongo
Kua āta tātari i ngā kitenga rangahau, kua parahau hoki i ngā whiringa hei pūrongo whakamōhio.
Te whakarite ngohe 
Kua parahau i te tūhono o ngā kitenga o te rangahau ki tētahi ngohe pāngarau hou mā ngā ākonga.
Kua arohaehae i ngā putanga o te mahi i te ngohe pāngarau.
Te whakaatu kitenga
Kua mārama te whakaatu i ngā kitenga o te pūrongo rangahau me te ngohe pāngarau. 
Kua tautohu i ngā hipanga o te rangahau me te pūrongo.



